
DAntzerkia,indarkeria matxistari aurre egiteko. Indarkeria matxistaren aurkako eztabaida bilera berezia egin dute To-
losan, Parekidetasun sailak eta Mugarik Gabe elkarteak antolatuta. Zapalduen Antzerkia metodologiaz baliatuz, eta bilerara joandako jende ugari-
ren parte hartzea bultzatuz, indarkeria matxistaren aurkako iritziak eta jarrerak plazaratu zituzten, horretarako antzezpena erabiliz.q4

Laskorain areto
futboleko
taldea postu
arriskutsuetan
dago
Burgosko taldearen aurka
galdu du; hurrengo partida
Ebrosala liderraren aurka
izango da, datorren
asteburuan, Usabal
kiroldegian q6 

Tolosak gaur egun
duen ondarea
nabarmendu du 
EAJ alderdiak
Udalaren zorrari dagokionez, «porrotik» ez
dagoela diote jeltzaleek; «zorrak ditugu, baina
ahalmena dugu horiek ordaintzeko» q2

Berrerabilpena eta
kontsumo arduratsua
dira Anoeta Zero
Zaborren ardatzak  
Hondakinak kudeatzeko orain arteko sistema
ez dela egokia dio talde sortu berriak; lehen
egitekoa informazioa banatzea izango da q3



Itzea Urkizu 

Tolosako Udalak gaur egun duen
ondarea sekula ez duela izan na-
barmendu berri du EAJ alderdi-
ko udal taldeak, 2012rako onartu
berri diren aurrekontuetarako
proposamen berriak egitearekin
batera. Era berean, udalaren ego-
era ekonomikoa «sendoa» dela
esan dute.

Jokin Azkue, Nuria Carbonell,
Joxelu Andueza eta Olatz Peon
izan ziren agerraldian, eta Bilduk
eta Aralarrek argitara atera du-
ten zorrari bi arrazoi nagusi
eman dizkiote. Batetik, Gipuzko-
ako Foru Aldundiak urtero udala-
ri ematen dion diru laguntzak
«behera nabarmen» egin duela
diote, eta gaur egun, 2006an jaso-
tzen zuten diru kopuru bera jaso-
tzen duela Tolosako Udalak. Era
berean, udalak zergen bidez jaso-
tzen duen dirua «desegonkorra»
izan ohi dela diote, obren gaineko

zergei dagokienez; etxebizitzak
edo obrak egiteagatik udalek
%5a jasotzen dute. EAJko kideek,
ordea, zera diote: «Denok dakigu-
nez, orain ez dira etxebizitzak
eraikitzen eta horrek ekartzen
du, noski, udalean diru sarrerak
jaistea».

«Ez dago porrotik»
Jokin Azkue, EAJren izenean,
gaur egun Tolosako Udalak duen
zorraz aritu zen. Alde batetik, epe
luzeko zorra 12.000.000 eurokoa
izan arren, «udalak diru hori urte-
ro-urtero inongo atzerapenik
gabe» bueltatzen duela diote; or-
daindu beharrekoa ordainduta-
koan, «gainera, urte amaieran so-
berakinak izaten ditu udalak,
bestelako inbertsioak egiteko».

Epe motzeko zorrei dagokie-
nez, 5.000.000 euroko zor hori pla-
za Berriko etxebizitzen dirua ja-
sotzean kitatuko dutela dio Az-
kuek: «Beraz, hemen ez dago
porrotik, batzuk zabaldu nahi
izan duten eran. Zorrak ditugu,
baina ahalmena dugu horiek or-
daintzeko».

Azkenik, Elosegi parkearen
desjabetzea ere hizpide izan zuten
prentsaurrekoan. EAJk Tolosa-
gasa enpresa saltzea aurreikusi

zuen, diru horrekin Elosegi parke-
ko zorra ordaintzeko. Jeltzaleen
arabera, «Bilduk eta Aralarrek
prozesua geratu egin zuten», eta
«8.000.000 euroko zor hori ez dago
hor EAJren erabakiengatik».

15 proposamen
Zenbait puntuan udal gobernua-
rekin ados dauden arren,
2012rako onartu diren aurrekon-
tuek krisiari aurre ez dietela egi-
ten uste dute jeltzaleek: «Egia da
orekatuak direla, baina ekonomia
sustatzeko ekintzarik ez dago, eta
berritasuna eskaintzen duen
proiekturik ere ez». Udal gober-
nuari anbizioa falta zaiola nabar-
mendu zuen Jokin Azkuek.

Horrela beraz, hamabost kon-
traproposamen egin dizkiete  au-
rrekontuei: besteak beste, alkate-
aren aholkulariari lan orduak bi-
koiztearekin ez daude ados; landa
auzo guneetarako dinamizatzaile
baten beharra ikusten dute; Bera-
zubiko etxebizitzak udalak susta-
tu behar dituela uste dute; urtero
Eusko Jaurlaritzari 80 lanpostu
eskatzea proposatzen dute; Udal
Baratzeak egitasmoa indartu
nahi dute; etxebizitza hutsak bir-
gaitu eta alokairuan jarri nahi di-
tuzte; eta Nafarroa etorbidea era-
berritu nahi dute, merkatal jar-
duera sustatzeko.

Udalaren egoera
ekonomikoa «sendoa»
dela dio EAJko udal taldeak
Udal gobernuak
aurkeztutako
aurrekontuei hamabost
proposamen berri egin
dizkiete jeltzaleek

Joxelu Andueza, Jokin Azkue, Nuria Carbonell eta Olatz Peon prentsaurrekoan. I. URKIZU

Tolosa › 
2  tolosaldeko eta leitzaldeko hitza 2012ko urtarrilaren 17a, asteartea

Nekazaritzaren
garrantzia

I
rudikatu ezazue zelako lana
izango genukeen, egunero jan
behar dugun guztia ehizatu

edo bildu egin beharko bagenu.
Goizean sagar bat gosaldu nahi
dugula? Goazen sagarrondo bate-
ra sagarrak biltzera. Bazkaltzeko
txuleta bat nahi dugula? Hartu
azkona, gure burua lokatzarekin
eta behi simaurrarekin ondo
igurtzi, eta goazen gertueneko
basa-behiak ehizatzera isil-isilik
lurrean arrastaka. Basa-behirik
ahulena aurkitu, azkona bota eta
ea zortea dugun, bestela... gaur
bazkaririk gabe! 

Eta hau eguna joan eta eguna
etorri, gainera, urtaroen arabera
jateko gehiago edo gutxiago izan-
go genuke eta beti basa animalien
migrazio mugimenduen atzetik
ibili behar! Gustura biziko nintza-
teke modu honetara hilabete ba-
tean zehar, baina bizitza osoa...
Normala da beraz, kristo aurreko
8.500 urtearen inguruan baten ba-
tek nekazaritza eta abeltzaintza
asmatzea!

Nekazaritza eta abeltzaintza
asmatzeak gizakia leku batean
urte osoan egotea ahalbidetu
zuen, jada ez zegoen janariaren
bila joan beharrik, eta gainera le-
hen ez zeuden produktu ugari
zeuden eskuragarri: esnea,
arrautzak, artilea... 

Milaka urteren ostean, giza-
kiak ereiteko zein hazteko landa-
re eta animalia egokienak auke-
ratu zituen, modu honetara iritsi
gara gaur egun ditugun barazki,
fruitu eta etxeko animalia mota
ezberdinetara. Ez pentsa suitzar-
behia bezalako errape handiko
animalia modu basatian bizi
ahalko zenik. Ezta hasierako ar-
diek horrenbeste ile zutenik ere,
eta zer esan gure lagun fidelak di-

ren zakurrez! Zuetako inork ba al
daki letxuga basati bat nolakoa
zen? 

Nekazaritza sortzeak ordea
arazo batzuk ekarri zituen, jen-
dea jada leku zehatz batean bizi
zenez, jende multzo handiak lur
emankorrenak zeuden eremue-
tan elkartzeko joera zeukaten.
Honela bizitzean gaixotasunak
oso erraz zabaltzen ziren, mediku
kontsulta batean bezala, eta in-
fekzioez sortutako heriotzak oso
handiak omen ziren. Zeinen ga-
rrantzitsua den gure herrian es-
tolderia sistema on bat izatea,
ezta?

Gaur egun nekazaritzak gara-
pen puntu goren bat harrapatu
du, jada laborategietan landare
haziak diseinatu egiten dira,
‘transgeniko’ deritzogu: hosto
txikiagoak, hazi handiagoa, gai-
xotasunekiko immunitatea, pes-
tiziden aurreko erresistentzia...
Eta ez soilik landare haziekin,
animaliak ere diseinatu ahal
dira. Ez harritu egunen batean,
sei hego eta lau hanka dituzten
oiloak agertzen badira, eta ez da
broma... Biologo baten hitza da! 

Estatistiken arabera gaur
egun jaten dugun artoaren %90a
trasgenikoa da, arto hau pestizi-
dekiko oso erresistentea omen
da, beraz, pestizidak lasai bota
ahal dira arto hau ereiten den le-
kuan... Pestizidak ekoizten di-
tuen multinazionalak ordaindu
ote du arto hau diseinatzeko? 

Pestizida hauek zomorro gaiz-
to eta itsusiak behin betiko gure
planetatik akabatzeko sortu
dira. Izan ere, zomorroak gaizto-
ak dira eta gure janaria jaten
dute hanka ugariko munstro ho-
riek! Honelako gauzak erakutsi
dizkigute pestiziden multinazio-
nalek.

Oraingoz froga zehatzak egin
behar diren arren, pestiziden
kontua jada dudan ipini da, ez ote
da hobea armiarma populazio
txiki bat ipintzea gure baratze-
an? Osinaren salda ere oso ona
omen da tomatearen euli zuria
izutzeko, eta zozoak atseden har-
tzeko adar bat ipintzen badugu
gure baratzean, agian karakola
eta bareak ez dira hainbeste ingu-
ratuko gure letxugetara. Zoritxa-
rrez, baratzea ipintzeko lekurik
ez dut, ezta denborarik ere (lauz-
pabost proiektu baditut esku ar-
tean HITZAn idazteaz aparte), bai-
na froga hauek gustura egingo
nituzke. Zuetako inork esperi-
mentu formalik egin nahi badu,
idatz diezadala bioaniztasune-
tik@hotmail.com edo www.bioa-
niztasunetik.com. Agian zenbait
hauts urdin eta likido berde gure
janarien gainera botatzea ekidin-
go dugu, eta hala ez bada, ziur
zerbait ikasiko dugula, azken fi-
nean hauxe da helburua, ezta?

Bioaniztasunetik
Jon Ander Galarraga
Biologoa

ALOKAGAI
]Etxea. Tolosako Berazubi au-
zoan, 3 logelako etxebizitza
alokatzen da. Interesatuek, 
deitu 628 163722 telefono 
zenbakira.

SALGAI
]Autokarabana. Duke 37 El-

Iragarki laburrak

nagh markakoa, eta egoera oso
onean dagoen 2007. urteko au-
tokarabana salgai. 6 pertsonek
bidaiatzeko eta 6 pertsonek lo
egiteko tokia dauka. Gehigarri
guztiak ditu, eta beti garajean
gordea izan da. Interesatuek,
deitu 680 240805 telefono
zenbakira.



R. C.

Azkoitia-Donostia-Azkoitia auto-
bus zerbitzua indartu egin dute,
eta atzotik, autobus gehiago dau-
dela azaldu du Gipuzkoako Foru
Aldundiak. Tolosari dagokionez,
pasa den agintaldian zerbitzua
kentzea proposatu bazen ere, li-
nea mantenduko dela azaldu du
aldundiak. 

Lurraldebuseko La Guipuzco-
ana konpainiak eskaintzen du ai-
patu zerbitzua, eta Mugikorta-
sun eta Bide Azpiegituretako sai-
lak azaldu duenez, «ezinbestekoa
da garraio publikoa hobetzea eta
ildo horretan, urrats bat da hona-
ko hau».

Horiek horrela, Azkoitia-Do-
nostia-Azkoitia zerbitzuak aste-
an zehar dituen 12 bat zerbitzuak
areagotu, eta guztira 20 eskaini-
ko dituzte. 

Azkoitia-Tolosa-
Azkoitia autobus
zerbitzua bere
horretan 
utziko dute

Foru Aldundiak argitu
duenez,aurreko
legealdian linea kentzea
proposatu bazen ere,
mantenduko dute

Rebeka Calvo Anoeta

Larunbat goizean aurkeztu zuten
jendaurrean sortu berri den Ano-
eta Zero Zabor taldea. Udaletxeko
pleno aretoan egin zuten lehen
agerraldia, eta 50 bat pertsona bil-
du ziren bertan. 

Aurkezpenean esandakoaren
arabera, taldearen helburua da
«Gipuzkoa, Euskal Herria eta
mundu mailan hondakinen ingu-
ruan ematen den sistema lineala
baztertzea», hau da, «‘kontsumi-
tu, ustiatu, bota’ segida aldatu
nahi dugu, eta hondakinak biltze-
ko sistema zirkularrari bidea ire-
ki: kontsumo arduratsua eta gai-
kako bilketa bultzatu nahi ditu-
gu». 

«Zabortegiak gainezka egiten
ari dira. Ez dago lekurik, eta argi
dago, zaborrak arazo ugari sor-
tzen dituela. Zabortegietan ka-
pak eta kapak egiten ari gara», ar-
gitu zuten bileran, hasi bezain
pronto. 

Birziklapenaren beharraz
ohartarazi zuten, izan ere, «ez
dugu ondo egiten». «Kutsadura
sortzen ari gara zabortegietan.
Hondakin organikoek gas arazo-
ak sortzen dituzte eta. Gure he-
rriak, gainera, badu dentsitate
arazoa, ez dugu horrenbeste za-
bor edukitzeko tokirik», nabar-
mendu zuten. Errausketak hiru
zabortegi behar dituela ere esan
zuten, eta «erretakoaren %30a to-
xiko bezala» geratzen dela ere na-
barmendu zuten. «Noski, toxiko
den horrek trataera berezia eska-
tzen du», gaineratu zuten. 

Alternatiba
Orain arteko sistema linealaren
alternatiba moduan, sistema zir-
kularra aurkeztu zuen Anoeta
Zero Zabor taldeak: «Gauzak sor-
tu, kontsumoa arduratsua bul-

tzatu, gaikako bilketa eta berrera-
bilpena proposatzen dugu». 

Taldeak erraustegia bazter-
tzen du, eta horretarako berrera-
bilpena aldarrikatu zuten bile-
ran. «Herri mailan informazioa
banatu nahi dugu, sentsibiliza-
zioa bultzatu, eztabaida piztu...
denon artean aukerarik egokiena
bilatu behar dugu». Horregatik
deitu zituzten anoetarrak dato-
zen asteetan egingo diren bilera,
hitzaldi eta ekitaldietan parte
hartzera. Zentzu honetan azaldu
behar da larunbatean, hilak 21,
hitzaldi bat antolatzekoak zirela,
baina Tolosan 12:00etan Triangu-
loa plazatik azpiegitura-lan han-
dien aurka egingo den manifesta-
zioarekin bat egiten dutenez, 
atzeratu egingo dutela. Data be-
rriaren inguruko informazioa za-
balduko dutela ere jakinarazi zu-
ten. 

«Zaborra ez da politika»
Aurkezpenean «hondakinen ku-
deaketaren inguruan ematen ari
den intoxikazioa» ere izan zuten
hizpide taldekoek. «Zaborra ez da
politika, baina intoxikazioa da
nagusi. Gure helburua zaborra

jaso eta berrerabilpena sustatzea
da; posible da hondakinen %80a
birziklatzea, eta beraz, errauste-
gia ez egitea ere posible da. Horre-
gatik da Anoeta Zero Zaborren
konpromisoa herritarrak infor-
matzea». 

Bukatzeko, larunbatekoa aur-
kezpena besterik ez zela izan, eta
aurrerantzean, biltzen, informa-
tzen eta guztien artean erabakiak
hartzen joango direla esan zuten.
«Gure asmoa hondakinak kudea-
keta egokienaren alde egitea da»,
azaldu zuten. 

Hondakinen inguruko eztabai-
da Tolosaldea guztian ematen ari
da, dena den, eta herri askotan ari
dira hitzaldiak eta bestelako eki-
taldiak antolatzen. Zentzu hone-
tan, bihar 19:00etan Tolosako kul-
tur etxean izango den hitzaldia ai-
patu behar da; hilaren 27an,
17:30ean, Villabonako Berdura
plazan ere informazioa banatuko
dute; eta otsailaren 11n Zizurkil
Gorako txanda izango da,
12:00etatik aurrera informazioa
jaso ahal izango delarik, herriko
plazan. 

Hondakinetarako sistema zirkularra
aldarrikatu du Anoeta Zero Zaborrek 
Kontsumo arduratsua,
berrerabilpena eta
gaikako bilketa sustatu
nahi ditu sortu berri
den taldeak

Anoeta Zero Zaborren aurkezpenean 50 bat lagun izan ziren. R. CALVO

pAstelehenetik ostiralera (uz-
taila eta abuztua izan ezik).
Azkoititik 06:45etik ateratzen
dena, Bidegoiandik 07:20ean
pasatzen da, Albizturretik
07:30ean, eta Tolosara
07:40ean iristen da. Tolosan
07:50ean irteten da berriz Az-
koitia aldera, eta Albizturretik
08:05etik pasatzen da, eta Bi-
degoiandik 08:15ean.
pEskola egunetan.Azkoititik
06:45ean irteten dena Bide-
goiandik 07:20ean pasatzen da,
Albizturretik 07:30ean eta Tolo-
sara 07:40ean iristen da. Ondo-
ren Tolosatik 10:00etan aterako
da autobusa Azkoitiruntz, Albiz-
turretik 10:10ean pasatzen da,
eta Bidegoiandik 10:20era.

GOrdutegia

Euskal Herriko Mus Txapelketa egiten ari dira eskualdean. Astebu-
ruan, besteak beste, Adunako kanporaketa jokatu zuten. Bertako
irabazleak Aitor Iparragirre eta Justino Zubeldia (argazkian, ezke-
rreko biak) izan ziren, eta eskualdeko kanporaketara pasatu dira.
Bigarren, Ekaitz Otegi eta Eneko Zabala izan ziren. HITZA

IPARRAGIRRE ETA ZUBELDIA,
AURRERA MUS TXAPELKETAN

Irudia qAdunaIrudia qTolosa

Aurten Ero Etxe elkartearen XXV. Krosa izango da, eta horren harira hainbat ekitaldi izango dituzte. Tar-
tean larunbateko txotxongilo saioa, eta igandean egindako mendi ibilaldia eta ondorengo hamaiketa-
koa. Datorren igandean izango da krosa, Tolosako kaleetan zehar. Ero Etxe elkartetik izena ikastetxee-
tan emateko gomendioa luzatu dute. Krosaren aurretik beste ekitaldi batzuk izango dira. Esaterako,
kultur etxean jarri duten argazki eta bideo erakusketa.Arratsaldeetan dago irekita,17:30etik aurrera.HITZA

MENDIAN HASI DIRA EKITALDIAK

Irudia qTolosa

Parekidetasun sailak bultzatuta eta Mugarik Gabe el-
karteak antolatuta, indarkeria matxistarekin amaitzeko
ekimen berezia egin berri dute. Kultur etxean egin zen
eta jende ugari joan zen. Zapalduen Antzerkia metodo-

logia erabiliz, eztabaida bilera partehartzailea eta an-
tzeztua burutu zuten. Lehenbizi egoera bat antzeztu
zen, eta bertan, emakumezkoa gizonezkoaren menpe
zegoen. Horren ondoren, eztabaida sortu zen, eta anto-

latzaileek, parte hartu zutenei  taula gainera igotzeko
gonbidatu zieten, eztabaidan azaldutakoa antzezteko.
Hala, antzeztutako egoeran aldaketak egiten joan ziren
eztabaidan parte hartutakoek.HITZA

INDARKERIA MATXISTAREN AURKAKO ANTZERKI FOROA

Irudia qTolosa

Altzoko Udalak, urtero bezala herritarren artean Gabonetako saski
ederra zozketatu du. Etxe guztietara bidaltzen dute zenbaki bat, eta
2011. urteko abenduaren 23an egin zen zozketa. 2011ko Gaboneta-
ko saskia, Sarobe baserrikoei tokatu zitzaien, eta saria jasotzera
bertako semea den David Iraola joan zen. HITZA

SASKIA, SAROBE BASERRIRA

Irudia qAltzo

Esna-bidean erakusketari amaiera eman zioten aste-
buruan. Edoskitzeari buruzko ekimena antolatu dute
Carmen Ferro Montiu emaginak eta Altzoan elkarteak
Tolosako Aranburu jauregian, eta larunbata izan zen az-

ken eguna. Jende ugari izan zen bertan, bai Itziar Saenz
de Ojer ipuin kontalariaren saioan, bai haurrek parte
hartu zuten piñatan, eta baita ekimena itxi zuen talde-
an egindako bular ematean ere. Ekitaldiez gain, erakus-

ketari azken bisita egiteko aukera izan zuten Aranburu-
ra joan zirenek; besteak beste, erakusketak iraun zuen
bitartean, Ainara Azpiazuk egindako murala ikusi ahal
izan zuten. HITZA

TALDEKO BULAR EMATEAREKIN AMAITU DUTE EKIMENA

PILOTA
BINAKAKO TXAPELKETA
Bengoetxea VI-Apraiz       9
Olaizola II-Beroiz 22

Hilaren 18an, asteazkenean
Mrtnez de Irujo-Barriola
Lasa-Zubieta

BERRIA TXAPELKETA
Intxurre-Olaburu 1-2

Kadeteak
Larrea-Luzuriaga 15
Olaburu (Iurreta) 22
Jubenilak
Artola-Murua 22
Olaburu (Iurreta) 5
Nagusiak
Urretabizkaia-Esnaola 11
Olaburu (Iurreta) 22

EUSKADIKO TXAPELKETA
Kadeteak
Aburuza (Aurrera Saiaz) 18
Arkupe 13
Chiapuso-Urdapilleta (A-S) 3
Oberena 22
Zubiria-Mendia (A-S) 15
Lagun Onak 22

Jubenilak
Mugika (Aurrera Saiaz) 10
Amurrio 22
Labaka-Elustondo (A-S) 22
Amurrio 10
Zelaia-Imaz (A-S) 22
Txukun Lakua 14

22 urte azpikoak
Urbieta-Arratibel (A-S) 22
Arkupe 1
Mugika-Labaka (A-S) 22
Lemoa 12

FUTBOLA
ERREGIONAL OHOREZKOA 
17. jardunaldia
Tolosa CF-Hondarribia- 1-0

Sailkapena
1. Anaitasuna 35p
2. Berio 35p
3. Tolosa 32p

Hurrengo jardunaldia
Tolosa CF - Bergara

ERREGIONAL PREFERENTEA
16. jardunaldia

Lehen taldea 
Tolosa B - Euskalduna 3-0

Sailkapena
1. Tolosa B 35p
2. Touring   35p
3. Ostadar   34p

Hurrengo jardunaldia
Usurbil-Tolosa B

Bigarren taldea 
Antzuola-Intxurre 3-0

Sailkapena
1. Lagun Onak                  32p
2. Antzuola                 29p
3. Getariako KETA  27p
16. Intxurre 11p

GKirol emaitzak

Hurrengo jardunaldia
Intxurre-Idiazabal

ARARETO FUTBOLA
BIGARREN B MAILA
12. jardunaldia 
Burgos 5
Laskorain 1

Sailkapena
1. Ebrosala               26 p.
2. Kirol Sport 23 p.
3. La Bastida Atenea          20p.
12. Laskorain Ikastola 11p.

Hurrengo jardunaldia
Laskorain-Ebrosala

HIRUGARREN MAILA
15. jardunaldia 
Buruntza-Egintza      6-3
Santurtzi-Ibarra 2-3 

Sailkapena
1. Ibarra 36 p.
2. Sestao 30p.
3. Aurrera Vitoria 29 p.
14. Egintza Transportes
Lakuntza 15 p

Hurrengo jardunaldia
Sasikoa-Ibarra
Meatzari-Egintza

EUSKAL LIGA
15. jardunaldia 
Hirukide atsedenaldia
Tolargi-Mamarigako                  3-2
Eskolapioak-Goierri                    5-7

Sailkapena
1. Tolosala Hirukide 33 p.
2. Tolargi 31 p.
3. Goierri   30 p.
9. Eskolapioak 18 p.

Hurrengo jardunaldia
Kurutziaga-Hirukide
Tolargi-Sasikoa B
Eskolapioak-Berri Otxoa

PILOTA
BINAKAKO TXAPELKETA
Bengoetxea VI-Apraiz       9
Olaizola II-Beroiz 22

Hilaren 18an, asteazkenean
Mrtnez de Irujo-Barriola
Lasa-Zubieta

SOKATIRA
Euskal Herriko Zortziko 
Goma Gaineko Txapelketa

680 kilotan (gizonezkoak)
1. Abadiño A
2. Ibarra
3. Sokarri
4. Amaiur

540 kilotan (emakumezkoak)
1. Badaiotz 4p
2. Sakana 3p
3. Ibarra                                                        2p

Hurrengo jardunaldia
Urtarrilak 21ean, Ezpeletan,
600 kilotan 17:00etan hasita,
eta 22an, Amezketan,
640/540 kilotan, 11:30ean.

Gorka Amatriain Tolosa

Berebiziko garrantzia zuen nor-
gehiagoka batekin 2012 urte be-
rriari hasiera eman behar izatea
egokitu zitzaion Laskoraini, Egu-
berrietako oporraldi luzearen
bueltan. Izan ere, helburu berdi-
nen atzetik lehian dabilen arerio
baten etxean jokatu zuen joan
den larunbatean.

Maila honetako norgehiago-
kak gehienetan zehaztasun txi-
kien arabera erabakitzen dira, eta
oraingo hau ez zen salbuespene-
an erori. 

Emaitzak erakusten duen al-
dea zabala izan arren, neurketa
parekatua eskaini zuten bi talde-
ek, bukaeran erabaki zelarik ga-

railearen izena. Lehen zatia lehia-
tua izan zen une oro, gol bakarra
lortu zelarik 20 minutu luzeetan
zehar; Gaztelakoak suertatu zi-
ren Endikaren atean asmatzaile,
eta 1-0eko estu batekin iritsiko
zen atsedenaldia.

Bigarren erdian pauso bat au-
rrera eman zuten tolosarrek, eta
epaileek etxeko jokalari bat kan-
poratu ostean Etxebek 1 eta 1ekoa
ipiniko zuen elektronikoan. Ja-
rraian aukerak bi ateetan eman
arren beste behingoz, 2-1ekoa
Burgoskoek egingo zuten, eta se-
gidan 3-1ekoa. Epaileek ikastola-
koen jokalari bat aldageletara bi-
dali izanak gauzak zaildu zituen
erabat, azken gol hau horren on-
dorio garbia izan zelarik.

Atezain jokalariarekin
Neurketa hartzen ari zen kolore
iluna zela medio, entrenatzaileak
atezain jokalariaren taktika ipini
zuen martxan, eta honen ondo-
rioz, partida berdintzeko ere au-
kera anitzak garatu arren, etxe-

koak izango genituen berriro as-
matzaile 5-1eko azken emaitzare-
kin itxiaz atalburua.

Porrot honen ostean taulako
postu arriskutsuetara erori dira
horitxoak, eta datorren astean
Ebrosala liderrak bisitatuko du
Usabalgo kiroldegia. Erronka zai-
la bezain interesgarria da Biga-
rren B maila berrian debuta egin
duen Laskorainek aurretik due-
na. Puntu asko dira oraindik joka-
tu beharrekoak, eta jokalariak
barruan duten oro emateko asmo
bizian izaki, bost hilabete interes-
garri ditugu oraindik aurretik.

Larunbatean Burgosen Javi or-
dezkaria, Javi entrenatzailea, En-
dika atezaina, Gil, Joniko, Etxebe,
Alonso, Loitzun, Murgi, Telleria
eta Aratz izan ziren. 

Baja izandako Lander, Diez,
Ekhi eta Bellosoren berreskura-
pena lehenbailehen espero dute
ikastolakoek, taldearen mesede-
tan beharrezko tresneria guztia
prest edukitzeak bidea erraztuko
duelako.

Burgosen aurka galdu
ondoren, Laskorain postu
arriskutsuetan aurkitzen da 
Hurrengo jardunaldian
Ebrosala liderra 
etorriko da Laskorain
ikastolaren etxera,
Usabal kiroldegira 

Dip Blu Tolosa

Larunbat honetan Gipuzkoako
Taldekako Xake Liga hasi zen.
Tolosa-Ibarra hiru talderekin ari
da parte hartzen bertan, bat biga-
rren mailan eta bi hirugarren
mailan. Bigarren mailan A talde-
ak bina berdindu zuen Hernani
Bren aurka etxean. Jokin Mendia
eta Cayetano Otaegik lortu zituz-
ten puntuak. Hirugarren mailan,
elkarren aurka jokatu zuten el-
karteko bi taldeek. B taldeak 4-0
irabazi zion C taldeari. Danel In-
txaurrondo, Mikel Muguruza, Ca-
rina Gonzalez eta Mikel Arecha-
gak irabazi zuten.

Bestalde, aurreko igandean,
Aurrera elkarteak Xake Azkarre-
ko Insaustiren XXV. Memoriala
antolatu zuen. Eskualde guztiko
hemezortzi jokalari bildu zituen,
eta Villabonako Jose Luis Guija-
rro izan zen txapelduna, finalean
Astigarragako Mundarro taldeko

Taldekako Ligan hiru taldeek hiru
emaitza desberdin lortu dituzte 
Insaustiren XXV. Xake
Memorialean Unai
Zubeldia anoetarrak
jokalari gazteenaren
saria jaso du 

Insaustiren XXV. Memoriala jokatu zen aurreko asteburuan.HITZA

Asier Urretabizkaiari irabazita.
Hirugarren Tolosa-Ibarrako Xa-
bier Mujika sailkatu zen. Antola-
ketak bi sari berezi gehiago bana-
tu zituen: Infantil hoberenaren

saria Miguel Aroztegi beasainda-
rrak eraman zuen etxera, eta jo-
kalari gazteenaren saria, Unai
Zubeldia anoetarrarentzat izan
zen.



‹ Kirolak
2012ko urtarrilaren 17a, asteartea tolosaldeko eta leitzaldeko hitza 7

Lizartzako Pilota Eskola aurkeztu zuten urtarrila-
ren 8an, Mikel Olaetxea eta Nagore Arozena pilo-
tarien eskutik. Lehenik, herriko frontoian eskolako
20 pilotariren arteko 10 lehia jokatu ziren. Ondo-
ren eskola berriko kamisetak jantzi zituzten.

Hauetan agertzen den irudia, Juan XXIII.a eskolak
antolatutako lehiaketatik irten da, eta irabazleak
Manex Malkorra eta Alaitz Azpiroz izan ziren. To-
paketari amaiera emateko hamaiketakoa egin
zuten guztiek, giro ederrean. HITZA

PILOTA ESKOLA BERRIA AURKEZTEN

Irudia qLizartza

2 Hilberriak

MARIA LUISA
ETXEBERRIA

BENGOETXEA
Urtarrilaren 16an hil zen Elizakoak eta
Aita Santuaren Bedeinkapena hartu

ondoren.

- Goian bego -
Doluak ez du

denboraz ulertzen,
bihotzak ez daki
denbora zer den,

maite zaitugu
urrutira joan arren

Amezketan,2012ko urtarrilaren 17a
Zure ilobak

††

JOSE LUIS ALVAREZ ENPARANTZA
‘TXILLARDEGI’

Zu hilda Euskal Herria 
umezurtz geratu da

Eskerrik asko
Agur eta ohore

2012ko urtarrilaren 14a

JOSE LUIS ALVAREZ ENPARANTZA
‘TXILLARDEGI’

Hainbeste eman duenari,
gure  besarkadarik handiena, eta 
asma dezagula ereindako haziari

bizia ematen

2012ko urtarrilaren 14a

JOSE LUIS ALVAREZ ENPARANTZA
‘TXILLARDEGI’

Euskal Herria Helburu
Eskerrik asko

2012ko urtarrilaren 14a

Arruabarrena. Stefanie Voegele
suitzarrak 6-4 eta 6-2 irabazi zion
tolosarrari.  

Australiakoa bere laugarren
Grand Slam-a izan zen Lara
Arruabarrenarentzat. Oraingoz
partidarik irabazi gabea den
arren, aurtengo denboraldian go-
raka egitea espero du tolosarrak.
Egun, WTA sailkapenean 170.
postuan aurkitzen da, eta lehen

ehun onenen artean egotea gus-
tatuko litzaioke. Horretarako eta
Australian gertatua ahazteko, on-
dorengo lau asteetan munduan
zehar bira bat egingo du, txapel-
ketaz txapelketa. Lehenik Kolon-
biara joango da, Calira eta Bogo-
tara. Ondoren, Mexikoko pistak
ezagutzeko aukera izango du te-
nislari euskaldunak, Monterrey
eta Acapulcokoak hain zuzen ere. 

Lara Arruabarrena Australiako
Irekitik kanpo gelditu da
A. Imaz Tolosa

Australiako Irekia jokatzeko hiru
partida irabazi behar zituen Lara
Arruabarrena tenislariak. Hiru
aurre kanporaketa hauek gaindi-
tuz gero, urteko lehen Grand
Slam-ean egongo zen tolosarra.
Iragan ostegunean, ordea, lehen
kanporaketa jokatu ostean etxe-
ra itzuli beharrean aurkitu da

Federazio Trofeoa jokatu zen iragan larunbatean Oriako uretan. 60
batel inguruk hartu zuten parte arraun lehiaketa honetan. Etorkizu-
neko mailan, Tolosaldea Arraun Klubekoak lehen postuan gelditu
ziren, D taldekoak. Infantiletan TAKekoek lehen bi postuak eskura-
tu zituzten, eta kadeteetan Ibaikak irabazi zuen estropada. Hauen
atzetik, bigarren postuan, Zarautz sailkatu zen. I.URKIZU

BATEL TXAPELKETA ORIAN

Irudia qTolosa

ren ondoren, Telefonica ontzia
sailkapen nagusiaren lehen pos-
tuan aurkitzen da, 71 punturekin.
Camper with Emirates Team NZ
bigarren dago, 64 punturekin. Hi-
rugarren, Groupama Sailing
Team do, 51 punturekin. 

Hirugarren etaparen bigarren
zatia Sanyan amaituko da, aurrei-
kuspenen arabera otsailaren
18an. 

Lehen postuan jarraitzen
du Fernandezek
A. Imaz Herria

Volvo Ocean Race-en hirugarren
etaparen lehen zatia igandean
amaitu zuen Xabi Fernandezen
Telefonica ontziak. Ibartarra eta
bere lagunak hirugarren postuan
iritsi ziren helmugara, VO70 Az-
zam irabazlearen eta Puma-ren
atzetik. Abu Shabi eta Sharjah hi-
rien artean jokatutako estropada-

ESKELAK

943-65 56 95
tolosaldean@hitza.info



D
Goiza Arratsaldea Tenperatura

2012-01-17
Eguraldia

›› 8°›› 2°

Argitaratzailea: Tolosa Herria Hedabideak S.M.
Lege Gordailua: SS-0398-03
Zuzendaria: Rebeka Calvo
Egoitza nagusia: Araba Etorbidea 5, atzea, Tolosa.
Telefonoa: 943 65 56 95. Faxa: 943 65 00 18
Leitza. Herriko plaza, 1. 687 410 118 
E-posta: tolosaldean@hitza.info.
Webgunea: tolosaldea.hitza.info

Zuzendariordea: Imanol Garcia. Kudeatzailea: Jon Mujika.
Publizitatea: 661 678 818 tolosa@bidera.eu.
Tolosa: 687 410 082-687 410 032. tolosa@hitza.info.
Villabona: 687 410 022. villabona-aiztondo @hitza.info.
Anoetaldea: 687 410 022. anoetaldea @hitza.info.
Ibarraldea: 687 410 118. ibarraldea @hitza.info.
Alegialdea: 687 410 034. alegialdea @hitza.info.
Leitzaldea: 687 410 118. leitzaldea @hitza.info.

‘Hitza’ diruz laguntzen duten erakundeak. Udalak: 
Aduna, Alegia, Altzo, Amezketa, Anoeta, Areso, Baliarrain,
Belauntza, Berastegi, Berrobi, Elduain, Hernialde, Irura, Leitza, Tolosa, Villabona eta Zizurkil                      

Hitza-ko bezeroen arreta zerbitzua (zalantzak argitzeko, harpidedun egiteko): 902 82 02 01

Tolosa Herria Hedabideak
S.M.ko kideak: 

Gipuzkoako
Foru
Aldundia 

Hitza-k 
Bai
Euskarari 

eta Tolosaldeko 
eta Leitzaldeko 
beste 77 eragile

Bihar
GOIZA LAINOTUTA

ARRATSALDEA LAINOTUTA

BEROENA 10°
HOTZENA 6°

2 Farmaziak

GAUR

pIbarra.L. Lejeune,
Euskal Herria kalea, 46.
Telefonoa: 943 67 06 48.
pLeitza.Erbiti, O.
Lizarraga kalea, 7.
Telefonoa: 112.

HITZAk ez du bere gain hartzen
egunkarian adierazitako esa-
nen eta iritzien erantzukizunik.

2 Agenda

DEIALDIAK

pIbarra.Udalak 16 eta 26 urte 
arteko 555 gazteri galdetegi 
bat bidali zien orain gutxi, eta
gaur da erantzunak kultur 
etxean uzteko azken eguna.
Udalak esandakoaren arabera,
herriko gazteen iritzia eta ikus-
puntua jasotzea beharrezko-
tzat jotzen dutelako banatu
dute galdetegia, eta baita 
«gazteria alorrean lan talde 
eta herri dinamika bat sortu
ahal izateko» ere.
pTolosa.2012-13 ikasturterako
matrikulazio kanpaina dela eta,
Samaniego ikastetxeko zuzen-
daritzak bilera bat antolatu du
hezkuntza publikoaren eskain-
tza ezagutzera emateko. Bilera
irekia izango da eta 2010ean
jaiotako haur guztien gurasoei
zuzenduta dago. Bilera, bihar,
hilak 18, izango da 17:00etan
Tolosako haur eskola Publikoan
(plaza Berria).
pAmezketa.Udalak bat egin
du Tolosaldea Sahararekin el-
kartearekin, eta Saharara bidal-
tzeko materiala biltzeko kan-
paina abiarazi du. Materiala
udaletxearen sarreran utzi be-
harko da plastikozko poltsetan:
arroza, lekaleak, hegaluzea eta
sardinak oliotan, pasta, azu-
krea, konpresak, pixohialak…
Janariarekin batera eskola
materiala ere bildu nahi dute.
Diruz lagundu nahi duenak,
Kutxako 2101 0067 22
0011180866 edo La Caixako
2100 1758 68 0200077750
kontuetan sar dezake.

Gazteluko alkateak, Mikel Bellosok, Maria Albizu
Irizar bizilaguna zoriondu zuen larunbatean, uda-
laren izenean. Alkateak lore sorta bat eman zion.
Albizuk 103 urte bete zituen larunbatean eta

umoretsu hartu zuen alkatea, sasoi betean dago-
ela eta burua argi duela erakutsiz. Albizu Leabu-
run jaio zen, baina ezkontzean Gaztelura joan zen
bizitzera, Erteka baserrira.R.C.

MARIA ALBIZU ZORIONDU DU UDALAK

Irudia qGaztelu

2 Agurrak

Urte askoan!
Tomas Ezeiza (Urkizu).

Atzo 88 urte. Muxu asko familia
guztiaren partetik.


